
Gdoo ndowaabdaan na waa zhi wiijinakiinding miinwaa wii maawndoonakiing akinoomaage aachkinganing 
maage waa nakimigiziying? wii zhinakiitimiing wii minbidek miinwaa wii gaanjaaying esabebezhig wii 
nakaazowaad miingowewizowin eyaamowaad wii zhi naakiichigaadek ezhi dowendaagwak, mii owi 
emaandaanaagwak nendowendimowaad ekinoomaagizijig wii gagwejiiwaad wii ni aaanjitowaad gegoo. 
dowendaagwad maanpii gitkamig aaoiji aansek kina gegoo.

Naagidoon ninda naanan zhichigewinan wii akinoomodwaa akinoomaagizijig owi chipiitendaagwak owi ezhimina 
shkewziimgak wiiji naakiindiwin. owi e`mina shkewizijig zhitoonaa`aa miinwaa naagidoonaa`aa wiijinakiindiwin 
nakinigaanhsan, bigidinaanaa`aa niibina miinwa noo`oonch naangizhewinan miinwaa naadendaanaa`aa 
wiindimaadiwin miinwaa kina aabidek wii bezhigowendimok.

NAABIISIDOONG WAA GIIZHAABIISING GAAWII GEGOO MAAMWI NAKINIGEWIN
ka`swenaak nenaanan akinoomaagizijig da yaawok Ensa bebezhig da daapinaan waa maanendang 
owi dibasheesh e`gindek. mdaasoodibagaanhs ka miinaak wii dibaatamowaad waa maanendimoowaad 
miinwaa wii naabiisidowaad wii zhi skshkitoon

•	 Akinoomaagijig gaawii de wiisinisiiwok naakwek

•	 Zaam gizhiiye shange aachkinganing

•	 Zaam niibina daa`aanaa waa nakiitimowaad Akinoomaagizijig shkwaa akinoomaagiziwaad

•	 Bekaanzid akinoomaaget znagendam

•	 Shki akinoomaagizijig boodeziwok miinwaa gajok owi bi shki maaji akinoomaagiziwaad

•	 Iishpin de`piichtaayiin bigidish akinoomgizijig wii nsadowaabdamowaad waa maanendimigwaad

ZHEZHE`ENDAN
pii shkwaa dibaajimataadwaad waa zhinaagwak miinwaa waa zhi nakiichigaadek, gwejim ekinoomaagizijig 
wii zhezhe`endimoowaad gey wiinwaa gaazhi wiijinakiindiwaad (wii akinoomaagizijig maage gii 
maawndoobwaad) nakaazang ninda kwedwewinan waaa nji maajtaang

•	 Gii znagad na giizhendiman waa zhinakiitiman?

•	 Aaniish kina gwaya gaazhiyaad owi gaa giizhenjigaadek?

•	 Kina na gwaaya gii nedam gii noondaagaazad?

Aanin ekinoomaagizijig gii nendimadigenak gii 
noondaagaasigwaa maage gaawiin gii waabjigaasigwaa 
eoichi zhigeying maanda  zaam gaawiin gegoo 
nakiniganan maage ezhitanendimigoong waa zhi 
wiijinakiinding maawndooyaang. Aanin ekinoomaagizijig 
gii maamnanediziwidgenak gaawiin gii bigidinaasiiwaan wii 
miigweyaad gey wiinwaa enendimowaad.

Wii mina shkewizing wiiji nakiinding nji maajtaamgad 
naabiisidoong nakiniganan owi waa zhi wiiji naakiinding 
weweni miinwaa wii mskosek. wiikiji akinoomaagizijig 
wii naabiisidowaad nakiniganan waa nakaazwaajin wiiji 
nakiindwaad.

➊	 Kwejim ekinoomaagizijig owi gezhi yaa`aapa wii 
wiijinakiindiwaad miinwaa zhibiiyan gekidiwaad(owi chi 
piitendaagwad, chinendimok miinwaa naadenjigaazok) 
oodi zhibiige msagaakoong.

➋	 Kina enendimowaad waa zhi nakaazawaad nakiniganan 
wii zhitoowaad miinwaa ezhi dowendaagiziwaad. 
kamiinaak geminowaabjitoowaad zhichigewinan, gegwa 
nashkweyaake, maage ginoowaabmaake miinwaa 
nsadowaabdamo ezhi chike wiijitowaad miinwaa 
e`miigwewaad.

ZHITOONG WIIJINAKIINDIWIN NAKINIGANAN

Ka swe`enaak aekinoomaagizijig oodi waa wiijinakiimaa`aajin. pskaabiik oodi ntam gaa nankiiyig 
miinwaa bezhig da daapinan waa maanendimowaad shkayii gegoo waa giizhaabiisidowaad wiikiji 
akinoomaagizijig aanjigwekwaaj wii gwekwaabiisijigewaad nankiiwin wewni kawaabam owi ezhi 
nakiitimowaad nakiniganan gaa zhitoowaajin.

ZHITOOK WAA ZHI SHKEWIZING WIIJI NAKIINDING

weweni ndakendan kina 
gwaya gii zhised wii miigwet 

gey bezhig nakinigan 
 kendan gey ninda 

nendimowinan weweni wii 
nsadowaabjigaadek

–

kina bezhigowendimam 
aabidek ka binketaanaa`aa  

shkwach nendimowin

–

minadaapanan 
niibininching waa 

naangizheyin nangodinong 
niigaaniiyin miinwaa wii 

aasigaabwiitaageyin

OWI ZHICHEWINAN WII 
MINA KSHKEWIZING 

WIIJI NAKIINDING

Pii maajtaawaad akinoomaagizijig eko niizhing wii giizhaabiisijigewaad, gaazam 
mii gwanda waa niigaaniijig miinwaa/maage gaa mewnji dinaangidoongig 
shkintam ka`miinaak gey aanin wiintamwaa wii niigaaniiwaad.

Gaazam ekinoomaagizijig gwonda aapiji e`mshkowendimajig gaa 
giizhaabiisijigewaad wii gijitowaad gey wiinwaa. Mii maanda ge nakaazwaad 
noo`oonch nendimowin wii naakaaziwaad bimaadizowining.

Aanchigewin 
Windimaadiwn

EKO NSING

EKO NIIWING

wiijinakiindiwin  
ndowendaagiziwok 
ekinoomaagizijig wii 

naadendiwaad miinwaa 
wii zhinoomaagewaad wii 

mkwendimaawaad wiji maadiziin. 
Bwaachwen naadenjigewin 

miinwaa mkwendimad kwiiji 
maadizi pkiyengan.

Ndakendan geyaabi 
aandaadiziitoong 

akinoomaagegamgoon, 
akinoomgewinan 

miinwaa akinoomage 
aachkingana wii 

wiijinakiinding manpii.

GEYAABI 
NDAKENDAN

Gabinjibaamgak
nakaaziwinan mkakoonhs wii gaanjidagaadek mkwendiwin akinoomagegamgoong ashoka
shkinawek ge aanchigejig nakinigan wii wiiji nakiinding ashoka Medium.com

GINWAABDANGINWAABDAN

NKAN MZANEGANAN WAA ZHI WIIJINAKIINDING OODI NTAM MZANEGAN  
KANAADA EDINADAANDING

Bwaachwen 
Wiijinakiindiwin miinwaa 

waankiiyendimad 
kwiiji pkiyengan wii 

mkaman dibaajimowinan 
owi wiijinakiindwaad 

bemaadizijig wii zhitowaad 
kina gego wenjishing wii  

zhiwebak.

ZHEZHE`ENDIMOWIN
Owi ezhimaawndoobing, gwejim ekinoomaagizijig gaa zhi kendimowaad ninda niizh, nakaazan 
kwedwewinan genji maajtaayin

•	 Aaniish gaa zhiyaayin eshki maajtaayin nakimigiziwin? eko noozhing nakimigiziwin?(dibishko: kii 
gwiinizhiyaa, gwiininendam, maamiikwazhiyaa, waankiiyendam, maamkaadendam

•	 Aaniish gaazhiyaayin gaa giizhiitaayig ntam nakimigiziwin/eko niizhing nakimigiziwin?(dishko: 
gwiininendam, maanaadendam, maamiikwendiz, minawendam

•	 Wenesh gaa gijitooyin weweni gaa nakimgak owi ezhi maawndoobiyig? aanii dash? 

•	 Aanish gaa zhi miikaagiyin wiijinaakiindiwin nakiniganan owi wiijibizomad miinwaa wiijinakiindiwin waa 
wiiji nakiimjig?

Ekinoomaagizijig wii 
nendimowaad chippitendaagwak 

gey wiinwaa ezhi miigwewaad 
wi wiijinakiinding, aabidek 
wii zhichigaadek owi wii 

miigwechiwendwaa gey wiinwaa 
maandaa kshkitimaawin 

e`yaamowaad binbwaachwen 
Waankiiyendiziwin miinwaa 
nchkigaabwiwin pkiyengan 

wii mkaman binoojiinhik 
waa maadimaagwaad wii ni 

giizhigiwaad.

EKO NAANING

